
Annotatsiya: Ushbu maqolada tarbiyaning asosiy turlari, ularning mazmuni va shaxs rivojlanishidagi
o‘rni yoritilgan. Tarbiya jarayoni shaxsni har tomonlama kamol toptirishga qaratilgan bo‘lib, unda
ma’naviy-axloqiy, jismoniy, mehnat, estetik, fuqarolik va mafkuraviy tarbiya yo‘nalishlari alohida
ahamiyat kasb etadi. Maqola tarbiyaning mohiyati, vazifalari hamda har bir turining ta’lim-tarbiya
jarayonidagi o‘rnini tushuntirib beradi.

Kalit so‘z: Tarbiya, ta’lim, shaxs kamoloti, ma’naviy tarbiya, jismoniy tarbiya, mehnat tarbiyasi,
estetik tarbiya, fuqarolik tarbiyasi, axloq.

KIRISH
Tarbiya — yosh avlodni maqgsadga yo‘naltirilgan holda shakllantirish, ularda to‘g‘ri dunyoqarash,
jjtimoily xulg-atvor va zarur hayotiy ko‘nikmalarni rivojlantirish jarayonidir. Inson tarbiyasiga
bo‘lgan ehtiyoj jamiyat taraqqiyoti bilan chambarchas bog‘liq bo‘lib, har bir davr tarbiyani o‘z
talablari asosida takomillashtirib boradi. Tarbiya turlari turli yo‘nalishlarda amalga oshiriladi va har
biri shaxsning ma’lum jihatini rivojlantirishga qaratilgan.
Tarbiyaning maqsadi ijtimoiy jamiyat taraqqiyoti, rivojlanishi, yo‘nalishi, ijtimoiy munosabatlar
mazmunidan kelib chiqib belgilanadi. Bugungi kunda O‘zbekiston Respublikasida tashkil etilayotgan
tarbiyaning asosiy magsadi barkamol shaxsni tarbiyalab voyaga yetkazishdan iboratdir. Chunki,
kadrlar tayyorlash milliy modelimizning bosh muddaosi barkamol shaxs va intellektual salohiyatli
mutaxassis tayyorlashdan iborat bo‘lib, O‘zbekistonning xalqaro andozalardagi zamonaviy
taraqqiyotini ta’minlay oladigan, mustaqil fikr yuritadigan, tafakkurli, malakali, bilimli mutaxassis,
ayni paytda insonning ichki sifatlari barq urib kamolotga yetgan kadrlarni tayyorlashni ko‘zlaydi.
Mazkur magsadni amalga oshiruvchi asosiy omillardan biri tarbiya jarayonidir. Tarbiyaning maqsadi
natijasi barkamol avlodni shakllantirishdir. Bu jarayon ikki tomonlama bo‘lib, uyushtirish va
rahbarlikni, shuningdek, o‘quvchi shaxsning o‘zi tomonidan faollik ko‘rsatishni taqozo etadi. Bu
jarayonda pedagog yetakchi vazifani bajaradi. Chunki ijtimoiy tarbiyaning umumiy magqsadlari,
mohiyatini tushunadi, maqgsad yo‘lida amalga oshirilayotgan vazifalar tizimidan yaxshi xabardor,
tarbiya shakllari, metodlar va vositalarni asosli, ilmiy tarzda tanlab oladi va tarbiyaga tadbiq etadi.
Inson shaxsi ko‘p sonli omillar ta’siri natijasida shakllanadi va rivojlanadi: ob’ektiv va sub’ektiv,
tabily va ijtimoiy, ichki va tashqi, odamlarning ongi va shuuriga bog‘liq bo‘lgan va bo‘lmagan. SHu
sababli insonning 0°zi ham tashqi ta’sirni shunchaki aks ettiruvchi sust mavjudot emas. U o‘zining
shaxsiy shakllanishi va rivojlanishi sub’ektidir.
Tarbiya — shaxsni maqsadga muvofiq takomillashtirish uchun uyushtirilgan pedagogik jarayon
bo‘lib, tarbiyalanuvchining shaxsiga muntazam va tizimli ta’sir etish imkonini beradi.
Tarbiya - shaxsda muayyan jismoniy, ruhiy, axloqiy, ma’naviy sifatlarni shakllantirishga qaratilgan
amaliy pedagogik jarayon; insonning jamiyatda yashashi uchun zarur bo‘lgan hissiyotlarga ega
bo‘lishini ta’minlash yo‘lida ko‘riladigan chora-tadbirlar yig‘indisi .

Demak, tarbiya ijtimoiy hodisa bo‘lib, insoning shaxs bo‘lib shakllanishini ta’minlaydigan eng
qadimiy va abadiy ma’naviy qadriyatdir. Tarbiya insoniyat paydo bo‘lishi bilan birga paydo bo‘lgan
bo‘lib, usiz alohida shaxs ham, kishilik jamiyati ham faoliyat ko‘rsata olmaydi. Chunki, tarbiya inson
va jamiyatning mavjudligini ta’minlaydigan gadriyat bo‘lib, u avloddan, avlodga o‘tib boraveradi.
Tarbiya yordamida inson shaxsining ma’naviy jihatlarini qaror toptirish ko‘zda tutiladi.
Dunyoqarash, e’tiqod ezgulik, go‘zallik, yaxshilik, odatlilik va ko‘nikmalarning shaxs sifatiga
aylantirilishi tarbiya yordamida amalga oshiriladi.

Tarbiya jarayoni o‘zaro bog‘liq bo‘lgan ikki faoliyatni — o‘qituvchi va o‘quvchi faoliyatini 0°z ichiga
oladi. Tarbiya jarayonida o‘quvchining ongi shakllanib boradi. His-tuyg‘ulari rivojlanadi, ijtimoiy
hayot uchun zarur bo‘lgan va ijtimoiy aloqgalarni tashkil etishga xizmat giladigan xulqiy odatlar hosil
bo‘ladi. Tarbiya jarayonida bolalarning hayoti va faoliyatini pedagogik jihatdan to‘g‘ri uyushtirish
g‘oyat muhimdir. Faoliyat jarayonida bola tashqgaridan kelayotgan tarbiyaviy ta’sirlarga nisbatan
ma’lum munosabatda bo‘ladi. Bu munosabat shaxsning ichki ehtiyoj va xohishlarini ifodalaydi.
Psixolog va pedagoglarning tadqiqotlari shaxsga tashqi omillarning (xoh salbiy, xoh ijobiy) ta’siri
bolaning ularga munosabati, bog‘ligligini ko‘rsatadi. Bola faoliyatini uyushtirish emas, balki
tarbiyalanuvchining bu faoliyatga nisbatan qanday anglashni baholashi, his qilishni anglashi e’tiborga
molikdir. Ulardan o°zi uchun nimalarni maqsad qilib olayotganligini bilishi zarur. Bularning barchasi
turli kishilar bilan aloqga qilish, jamoadagi munosabatlar jarayonida murakkablashib boradi. Tarbiya
jarayoni o‘quvchining ongini emas, balki his-tuyg‘ularini ham o‘stirib borishi, unda jamiyatning
shaxsga qo‘yadigan axloqiy talablariga muvofiq keladigan huquqiy malaka va odatlarni hosil qilishi
lozim. Bunga erishish uchun o‘quvchining ongiga, hissiyotiga va irodasiga ta’sir etib boriladi. Agar
bularning birortasi e’tibordan chetda qolsa, maqsadga erishish qiyinlashadi. Tarbiya jarayoniga
o‘qituvchi rahbarlik qiladi. O‘quvchilar faoliyatini belgilaydi, ularni ijtimoiy jarayonda ishtirok
etishlari uchun shart-sharoit yaratadi.

Tarbiyani samarali yo‘lga qo‘yish uchun uning harakatlantiruvchi kuchini — tarbiya jarayonining
manbasini yaxshi bilish va hisobga olish muhimdir. Bir so‘z bilan aytganda tarbiya jarayoni — har bir
insonning hayotda yashashi (umumiy faoliyat, ta’lim, tarbiya) jarayonida orttirgan saboqlari va
intellektual salohiyatlarining ijobiy ko‘nikmasini o‘zida shakllantirish va o‘zgalarga berish
jarayonidir. Tarbiya jarayonida ichki va tashqi qarama-qarshiliklar mavjud bo‘lib, u bevosita
tarbiyalanganlik darajasiga bog‘liq bo‘ladi. Tarbiyada o‘quvchilarning tarbiyalanganlik darajasini
ham hisobga olish kerak bo‘ladi. Bu jihat unutilsa, qarama-qarshiliklar kuchayadi.
Tarbiyalanganlik — milliy urf-odatlar, qadriyatlarga e’tiqod bilan rioya qiladigan, noqonuniy
ishlardan o‘zini tiya oladigan, o‘z xatti-harakatlari bilan o‘zgalar nafratini qo‘zg‘amaydigan xulq-
atfordir. Faoliyat jarayonida hosil bo‘lgan malaka va odatlar axloq me’yorlariga rioya qilishni
yengillashtiradi.

Demalk, tarbiyachi bola shaxsining tez rivojlanadigan davri — o‘quvchilik yillarida uning ongiga turli-
tuman faoliyat (o‘qish, mehnat, o‘yin sport, badiiy havaskorlik) yordami bilan maxsus ta’sir etishi
mumkin. Tarbiya yaxlit jarayonda amalga oshiriladi, uning tarkibiy qismlari ham ayni bir vaqtda
faoliyatning biror turi asosida amalga oshiriladi.

Tarbiya pedagogikadagi asosiy tushunchalardan biri sanaladi. Jamiyat va pedagogikaning tarixiy
rivoji davomida mazkur kategoriyani tushuntirishga turlicha yondashuvlar yuzaga keldi. Eng avvalo,
yuqorida ta’kidlab o‘tganimizdek, keng va tor ma’nodagi tarbiya farqlanadi. Keng ma’noda tarbiya

shaxsga jamiyatning ta’sir etishi, ijtimoiy hodisa sifatida qaraladi. Mazkur holatda tarbiya
ijtimoiylashtirish bilan uyg‘unlashadi.

Tor ma’nodagi tarbiya deganda, pedagogik jarayon sharoitida ta’lim maqsadini amalga oshirish
uchun pedagog va tarbiyalanuvchilarning maxsus tashkil etilgan faoliyati tushuniladi. Ushbu holatda
pedagoglarning tarbiyaviy faoliyati tarbiyaviy ish deb ataladi.

Tarbiya mazmuni deganda, qo‘yilgan maqsad va vazifalar bilan bog‘liglikda ta’lim oluvchilarning
egallashi lozim bo‘lgan bilim, malaka, e’tiqod, shaxs sifati va xarakteri, xulg-atvor tizimi tushuniladi.
Tarbiya qonuniyatlari — bu bir tomondan, ijtimoiy hodisa sifatida tarbiyaning xususiyatlari, ikkinchi
tomondan, shaxsning rivojlanishi bilan bog‘liq bo‘lgan barqaror aloqalar.

Tarbiya tamoyillari deb yosh avlodni tarbiyalash maqgsadidan kelib chigadigan va komil insonni
tarbiyalashning mazmuni va yo‘nalishiga qo‘yiladigan eng muhim talablarni belgilab beruvchi asosiy
g‘oya va qoidalar yig‘indisiga aytiladi.

Tarbiya tamoiyllari o‘qituvchi va tarbiyalanuvchilarga yo‘l-yo‘riq ko‘rsatuvchi qoidalar bo‘lib, yosh
avlodni tarbiyalash, barkamol insonni shakllantirish vazifalariga muvofiq belgilanadi, shuningdek,
ular shaxs tarbiyasi borasidagi ilg‘or ta’limotlar g‘oyalariga hamda pedagogika fanida erishilgan
yutuglarga asoslanadi.

Tarbiya tamoyillari tarbiya jarayoni qonuniyatlarini aks ettiradi. Tarbiyaviy jarayonda ilg‘or
tamoyillarga amal qilinishi tarbiya samarasini ta’minlaydi. Tarbiya tamoyillari quyidagilardan iborat:

Tarbiyaning maqgsadga yo‘naltirilganligi va g‘oyaviyligi;

Tarbiyada demokratik va insonparvarlik g‘oyalarining ustunligi;

Tarbiyada milliy, umumbashariy gadriyatlarning ustunligi;

Tarbiyada izchillik va tizimlilik;

Tarbiyaning ijtimoiy hayot bilan qo‘shib olib borish;

Tarbiyani mehnat bilan bog‘lash;

Tarbiyalanuvchi shaxsni xurmat gilish;

Tarbiyada o‘quvchining yosh va alohida xususiyatlarini hisobga olish,;

Jamoa va jamoa yordamida tarbiyalash;

-Tarbiyada o‘quvchi xulqidagi ijobiy sifatlarga tayanib, salbiy tomonlarni yo‘qotish.

Tarbiyaning maqgsadga yo‘naltirilganligi va g‘oyaviyligi — o‘qituvchi ijtimoiy tarbiya maqsadi va
vazifasini aniq tasavvur etishi va puxta anglab olishi zarur.

Yosh avlodni yuksak g‘oyaviylik ruhida tarbiyalash — ularning ongiga xalq, millat, yurt, jamiyat
manfaatlaridan yuqoriroq manfaat bo‘lishi mumkin emasligini singdirish, ularni vatanga, xalqqa
muhabbat ruhida va sadoqatli qilib tarbiyalash demakdir. Bu sohada mustaqil respublikamiz xalq
ta’limi hodimlarining asosiy vazifasi erkin, ijodkor, mustaqil fikrlash qobiliyatiga ega, yetuk
mutaxassis komil shaxsni tarbiyalashdan iboratdir. Maktabda va maktabdan tashgarida olib
boriladigan tarbiyaviy ishlarning barchasi ijtimoiy tarbiyaning magqgsadini ruyobga chigarishga
yo‘naltirilishi zarur.

O‘qituvchi (tarbiyachi)lar jamoasi va har bir o‘qituvchi — tarbiyachi tarbiyaning maqgsadi har
tomonlama kamol topgan mukammal inson shaxsini tarbiyalashdan iborat bo‘lishi lozim. Ana shunda
mazkur tamoyil o°z vazifasini bajargan bo‘ladi.

Tarbiyada demokratik va insonparvarlik g‘oyalarining ustunligi — tarbiyada inson shaxsini ijtimoiy
qadriyat deb tan olish har bir bola, o‘smir va o‘spirinning betakror va o°‘ziga xosligini xurmatlash,

uning ijtimoiy xulqi va erkinligini hisobga olish lozim. Tarbiyani demokratiyalash bu — tarbiyani
ma’muriy ehtiyoj va qizigishlaridan yuqori qo‘yish, tarbiyachi va tarbiyalanuvchi o‘rtasidagi o‘zaro
ishonch, hamkorlik asosida pedagogik munosabatlar mohiyatini o‘zgartirish demakdir. Bu tarbiya
ishiga jamoatchilikni jalb qilish, uning rivojlanishiga jamoat omilini kiritish demakdir. O‘qituvchi
o‘quvchiga avvalgidek tarbiya obyekti emas, balki o‘zi kabi subyekt deb garashi darkor. Ya’ni
o‘quvchi teng huquqli hamkor, hamfikr deb garash lozim.

Umuman, ta’lim va tarbiyani insonparvarlashtirishning diqqat markazida insonning muhim masalasi
va muddaosi, ya’ni bolalarda inson shaxsiga dunyodagi eng yuqori, bebaho boylik sifatidagi
munosabatini shakllantirishdek faoliyat yotadi.

Tarbiyada milliy va umuminsoniy gadriyatlar ustunligi — xalgning ko‘p asrlik qadriyatlarini, ulkan va
boy merosini chuqur bilmasdan milliy o°zlikni anglash, milliy g‘urur tuyg‘usini qaror toptirish
mumkin emas. Shu bois, xalq an’analari, urf odatlari, marosimlari, xalq og‘zaki ijodi, milliy o‘yinlar
va ularda ifodalangan g‘oyalarni o‘quvchilar ongiga singdirish, ularda ushbu g‘oyaga nisbatan
hurmatni qaror toptirish lozim.

Umumbashariyat uchun gadrli, ardoqgli bo‘lgan, insoniyat o‘tmishi, buguni hamda kelajagi uchun
dahldor gadr-gimmatga ega bo‘lgan an’anlar, urf-odatlar haqida ma’lumotlar berish, ularda mehr-
muhabbat tuyg‘usini uyg‘otish, ularni qo‘llab-quvvatlash, ezgu g‘oyalar uchun kurashish hissini
qaror toptirish tarbiya jarayonida amalga oshirilishi lozim.

Tarbiyada izchillik juda muhimdir. O‘quvchilarga birdaniga ko‘p talab va qoidalarni taqdim qilish
mumkin emas. O‘qituvchilar o‘quvchilarga bo‘lgan munosabat jarayonida o‘zaro bir-biriga zid
harakatda bo‘lmasliklari, yagona talab qo‘yishlari lozim.

3. Tarbiya jarayonini amalga oshirishda innovasion texnologiyalardan foydalanish.

Tarbiya jarayonining mohiyati, qonuniyatlari hamda o°ziga xos jihatlari xususidagi mavjud nazariy
va amaliy g‘oyalarga, pedagogik bilimlarga tayangan holda tarbiya texnologiyasining tarkibiy
qismlarini quyidagicha belgilash mumkin:

tarbiya jarayonining umumiy loyihasi;

tarbiyani tashkil etishga bo‘lgan ijtimoiy ehtiyoj (rag‘bat);

tarbiya magsadi;

tarbiya mazmuni (shakl, metod, usul va texnik vositalar);

tarbiyachi faoliyati;

tarbiyalanuvchi faoliyati;

tarbiya samarasi (natija).

Umumiy o‘rta ta’lim muassasalarida tashkil etiluvchi tarbiyaviy tadbirlarga nisbatan tyexnologik
yondashuv quyidagi holatlarning namoyon bo‘lishi bilan tavsiflanadi: tarbiyaviy tadbir mavzusi va
g‘oyasini yoshlar tomonidan bildirilgan shaxsiy tashabbuslar, ularning xohish-istaklariga kura
byelgilash; tarbiyaviy tadbir stsyenariysini ishlab chikishda yoshlarning mustaqil faoliyat yuritishlari
uchun shart-sharoitlarni yaratish; tarbiyaviy tadbir mazmunida o‘z ifodasini topgan rollarning
majburiy tarzda emas, balki yoshlarning layoqati, qobiliyati, shuningdyek, kizikishlarini inobatga
olish asosida taksimlanishiga erishish; tarbiyaviy tadbirning tashkil etilishi va o‘tkazilishida
o‘qituvchining roli buyruk byerishdan iborat bulmay, aksincha, yoshlarga yo‘l-yurik ko‘rsatish,
ularning faoliyatini yo‘naltirib turish hamda zarur urinlarda maslaxat byerish sifatida aks etishiga
erishish; tarbiyaviy tadbir magsadining natijalanganligini sinf, gurux yoshlarining faol ishtirokiga

tayangan xolda muxokama qilish, muxokama jarayonida o‘qituvchi tomonidan turli tanbyexlarning
byerilishiga yo‘l qo‘ymaslik, aksincha yo‘l qo‘yilgan xato va kamchiliklarning yoshlarning o‘zlari
tomonidan aniqlanib, ularni bartaraf etish (kyeyingi tadbirni o‘tkazish jarayonida ularning
takrorlanishining oldini olish) yo‘lida chora-tadbirlarni byelgilash muhim ahamiyatga ega.

Bu jarayonda tarbiyaviy tadbirlarning tashkil etilishiga nisbatan tyexnologik yondashuv mohiyati
yoshlar mustagqilligini ta’minlashda quyidagi omillarning mavjudligiga e’tiborni qaratishni ham
taqozo etadi:

- yoshlarda tarbiyaviy tadbirlarning o‘tkazilishiga nisbatan ichki ehtiyoj, qiziqish va rag‘batning
mavjudligi;

- yoshlarning tarbiyaviy tadbirlarni mustaqil tashkil etish borasida muayyan tajribalarga ega
ekanliklari;

- tarbiyaviy tadbir g‘oyasining yoshlar ichki ehtiyojlariga mos kyelishi.

Ta’lim muassasalari amaliyotida yuqorida bayon etilgan omillarni inobatga olish va shu asosida
tarbiyaviy tadbirlarni tashkil etish ularning muvaffaqiyatli tashkil etilishini ta’minlab qolmay, balki
yoshlarda ularning o‘tkazilishiga nisbatan ijobiy munosabatni shakllantiradi, ma’naviy-axloqiy
sifatlarning tarbiyalanishi uchun qulay sharoitni hosil giladi.

Tarbiya texnologiyasida o‘qituvchi tomonidan belgilanadigan magsadlar turli darajada bo‘lishi va
bosqichma-bosqich bir-biriga bo‘ysunishi, ketma-ket bajarilishi mumkin. Biroq tarbiyaviy
magsadning asosiy mohiyati — davlat magsadlari, ijtimoiy buyurtmalardan kelib chiqishi lozim.
Aytish mumkinki, asosiy daraja - mamlakatda inson va uning fuqarolari qadr-qimmati to‘g‘risidagi
ijtimoiy tasavvurlarni aks ettiradigan magsadlardir. Ular mutaxassislar tomonidan ishlab chiqiladi,
hukumat tomonidan gabul qilinadi, qonunlar va boshqa hujjatlarda qayd etiladi. Keyingi daraja -
ta’lim dasturlari va standartlarida aks etadigan maqgsadlar, ya’ni davlat ta’lim standartlari, maxsus
ta’lim tizimlarining va ta’lim bosqichlarining magsadlari. Eng quyi daraja — muayyan yoshdagi
kishilarni tarbiyalashda maqsadning birligi.

Barcha ta’lim muassasalarida pedagoglar 3 asosiy jihatlarga ahamiyat berishlari lozim: nazariy, ruhiy,
amaliy.

Nazariy jihati - bu tarbiyachining pedagogik va psixologik bilimlarini tizimiy ravishda o‘z mehnat
faoliyatiga moslash;

Psixologik jihati — bu tarbiyalanuvchilar bilan kun davomida o‘zaro munosabat o‘rnatish, muloqotda
bo‘lish jarayoni uchun sharoit yaratish.

Amaliy jihati — bu tarbiyalanuvchi bilan o‘zaro munosabat o‘rnatish davomida bilim va tajribasiga
tayanib, barcha malaka va ko‘nikmalarni qo‘llash.

Bu uchala jihatlarning o‘zaro mantigan bog‘ligligi ta’lim jarayonini nazariy bilimlardan foydalangan
holda amaliyotda qo‘llash uchun zamin yaratadi.

Xulosa

Tarbiya turlari o‘zaro bog‘liq bo‘lib, har biri shaxs rivojida muhim o‘rin tutadi. Ma’naviy-axloqiy,
jismoniy, mehnat, estetik va fugarolik tarbiyasi uyg‘un holda olib borilganda, o‘quvchi hayotga
tayyor, mustaqil fikrlay oladigan, jamiyatda o‘z o‘rnini topa oladigan barkamol shaxs sifatida
shakllanadi. Tarbiya jarayonining samaradorligi pedagogning mahorati, oilaning roli va ta’lim
muassasasining tarbiyaviy ish tizimi bilan chambarchas bog‘liqdir.

